
Asrat Teshome Million (K.I. 3652A)
(‘-appellat’)

Vs.

Greens Supermarket Limited (C 43233)

(‘is-socjeta appellanta’)
II-Qorti,

Preliminari

1. Dan huwa appell maghmul mis-so¢jeta intimata Greens Supermarket
Limited (C 43233), [minn issa 'l quddiem ‘is-soc¢jeta appellanta’], mid-decizjoni
moghtija mit-Tribunal Industrijali [minn issa 'l quddiem ‘it-Tribunal’], fis-7 ta’
Dicembru, 2022, fejn it-Tribunal iddecieda li t-tkeccija tar-rikorrent Asrat

Teshome Million (K.l. 3652A) [hawnhekk ‘I-appellat’] mill-impjieg li kellu mas-

soc¢jeta intimata ma sehhx ghal raguni sewwa u suffi¢jenti, u konsegwentement

ordna kumpens fis-somma ta’ sbatax-il elf Euro (€17,000).

Fatti

2. Permezz tar-rikors ipprezentat minnu quddiem it-Tribunal, ir-rikorrent
spjega li huwa kien impjegat mas-socjeta intimata fl-istabbiliment |li ghandha
fis-Swieqi, u li huwa tkec¢a mill-impjieg ghaliex ha is-sick leave. Ir-rikorrent qal
li ghalhekk it-tkeccija tieghu mill-impjieg sehhet minghajr ebda raguni valida fil-
ligi, u din it-tkeccija hija invalida u minghajr bazi legali. Ir-rikorrent qal li huwa
gie mcahhad ukoll minn dak li kien dovut lilu bhala leave, bonus u pagi sad-data
tat-terminazzjoni tal-impjieg, u meta tkeé¢¢a huwa sab ruhhu f’'sitwazzjoni
prekarja u anki sofra danni. Permezz tat-talbiet tieghu lit-Tribunal, ir-rikorrent
talab li t-Tribunal jiddikjara li t-tkeccija tieghu mill-impjieg kienet ingusta, u li s-
socjeta intimata tigi kkundannata thallas I-ammonti dovuti minnha, filwaqgt li in
difett ta’ re-integrazzjoni fix-xoghol, talab li jinghata kumpens xieraq, liema
kumpens ikun jirrifletti I-fatt li huwa kien ilu impjegat tas-socjeta rikorrenti ghal

seba’ snin.

3. Is-socjeta intimata wiegbet li r-raguni ghalfejn ir-rikorrent tkeccéa mill-
impjieg fit-18 t’April, 2021 kienet wahda valida u legali, u dan ghaliex ir-
rikorrent gie mwissi diversi drabi dwar imgiba mhux xierga fuq il-post tax-
xoghol, u nuqqas ta’ rispett lejn il-kollegi u d-diretturi tieghu. Is-soc¢jeta intimata
spjegat li kien hemm diversi drabi meta r-rikorrent qabad u ma dahalx xoghol,
jew telag mix-xoghol gabel il-hin, u dan I-agir gie nnutat diversi drabi minn

persuni responsabbli mid-dipartiment fejn kien jahdem ir-rikorrent. Is-socjeta

intimata qalet li r-rikorrent kien jhedded u jiggieled ma’ kull min kien jipprova
jfehmu jew jghaddilu xi xoghol matul il-gurnata tax-xoghol tieghu. Qalet ukoll li
kien hemm drabi meta r-rikorrent ma kienx jippancja skont ir-regoli tal-
kumpannija, u minkejja li sikwit kienet tingibed |-attenzjoni tieghu ghal dan,
huwa kien jippersisti fl-agir tieghu. Is-socjeta intimata qalet |li kemme-il darba
inghataw ordnijiet lir-rikorrent u dan irrifjuta li jsegwiehom, u semmiet episodju
meta r-rikorrent gie ordnat jaghmel xoghol fl-istabbiliment taghha ta’ Ghawdex
udanirrifjuta, u gal lil shabu li dakinhar kien ser icempel sick. Is-soc¢jeta intimata
galet li d-decizjoni li I-impjieg tar-rikorrent jigi waqqgaf ittiehdet dakinhar. Qalet
ukoll li r-rikorrent nagas milli jinforma lis-superjuri tieghu li kien ser ikun assenti
mix-xoghol minhabba mard, u kien erbat ijiem wara li dan ipprezenta ruhu
ghax-xoghol b’certifikat mediku. Is-socjeta intimata qalet li dan i¢-Certifikat ma
giex accettat, u r-rikorrent gie infurmat li I-impjieg tieghu kien ser jintemm
b’effett immedjat bhala parti minn procedura ta’ dixxiplina. Qalet ukoll li dan
sehh minkejja li kien sar xoghol u gbir ta’ dokumenti biex il-permess tax-xoghol
tar-rikorrent jiggedded mill-Agenzija JobsPlus, u dan proprju fil-granet gabel

huwa tkec¢ca mill-impjieg.

Mertu

4. Fid-Dikjarazzjoni tal-Kaz tieghu, ir-rikorrent spjega li huwa tkecca mill-
impjieg on the spot, wara episodju ta’ darba fejn irrapporta li kien marid. Qal li
din ma kinitx tkeccija gusta, partikolarment wara li huwa kien ilu impjegat mas-

socjeta intimata seba’ snin, u gatt ma kien hemm ilmenti dwaru.

5. Jesmond Grech, in rapprezentanza tas-socjeta intimata, spjega li huwa
jahdem bhala HR and Payroll Manager. Qal li |-kumpannija ghandha
supermarket f'Ghawdex, u r-rikorrent gie ordnat jitla’ jaghmel xi xoghol f'dan I-
istabbiliment, izda dan kien irrifjuta. Qal li r-rikorrent kien tkellem ma’ shabu, u
galilhom li jekk jintalab imur Ghawdex, huwa kien ser icempel sick. Qal li
dakinhar iltaga’ I-Bord tal-kumpannija u ttiehdet id-decizjoni li I-impjieg tar-
rikorrent jigi tterminat. Ix-xhud qal li r-rikorrent kien jifforma parti mit-tim tal-
maintenance tal-kumpannija. Qal ukoll li kien hemm episodji ohrajn fejn ir-
rikorrent kien jagbad u ma jidholx ghax-xoghol minghajr ma javza lil hadd, u
kien hemm drabi meta r-rikorrent inghata twissijiet, izda kien jirrifjuta li
jiffirmahom. Qal ukoll li r-rikorrent gatt ma ried jisma’ minn hadd, u kien juri li
ma tantx jimpurtah mix-xoghol. Qal ukoll li s-soc¢jeta intimata kienet ilha tahseb

biex tkecci lir-rikorrent mill-impjieg.

6. Angelica Saville, impjegata mas-socjeta intimata bhala Administration
Payroll Assistant, spjegat li hija kienet ilha titlob lir-rikorrent jghaddilha d-
dokumenti sabiex il-licenzjar tieghu jigi regolarizzat, izda dan kien jirrifjuta u
kien juri li ma tantx jimpurtah jekk I-affarijiet tieghu jkunux regolarizzati jew le.
Ix-xhud qgalet li meta rnexxielha tikseb il-licenzja tar-rikorrent minn JobsPlus, ir-
rikorrent nagas milli jirrapporta ghax-xoghol minkejja li ma informa lil hadd li
kien ma jiflahx. Qalet li kien biss wara madwar hamest ijiem li r-rikorrent
ipprezenta certifikat mediku. Ix-xhud qalet li kien hemm episodji ohra meta r-
rikorrent naqas li jipprezenta certifikat ta’ mard, izda ppretenda li jithallas xorta

wahda mill-kumpannija.

7. Amanda Darmanin, ukoll HR and Payroll Manager mas-socjeta intimata,
spjegat li d-decizjoni dwar it-tkeccija tar-rikorrent kienet ilha biex tittiehed
diversi xhur. Qalet li r-rikorrent inghata diversi twissijiet b’mod verbali u anki
twissijiet bil-miktub li huwa rrifjuta li jiffirma. Ix-xhud qalet li d-decizjoni finali
ttiehdet meta s-supervisors tar-rikorrent riedu jibaghtuh jahdem Ghawdex, u
dan gal lil shabu li kien ser jirrapporta li ma jiflahx, kif fil-fatt ghamel. Qalet ukoll
li min-naha tar-rikorrent kien hemm dewmien biex ipprezenta ¢-Certifikati u d-
dokumenti mehtiega sabiex tinhariglu I-licenzja minn JobsPlus, u wara xi zmien
gie stabbilit li I-karta tal-identita tieghu kienet skaduta u huwa lanqgas biss ha
hsieb igeddidha. Ix-xhud qalet ukoll |i r-rikorrent tkecca bhala mizura ta’
dixxiplina, u meta persuna titkecca mill-impjieg b’dan il-mod, hija tithallas il-
paga bazika dovuta lilha, tal-granet ta’ leave li jkun ghad fadlilha, il-pro rata
bonus tal-Gvern, izda mhux ghan-notice. Ix-xhud qalet li meta r-rikorrent kien
jitgabbad jaghmel xoghol barra mill-hin normali tieghu, huwa kien jithallas tas-

sahra li kien jahdem.

8. Ir-rikorrent spjega li huwa kien ilu jahdem mas-socjeta intimata ghal
seba’ snin. Qal li huwa kien jahdem fis-sezzjoni tal-manutenzjoni. Qal li huwa
gatt ma nghata twissijiet fuq il-post tax-xoghol, ghalkemm kien hemm impjegati
ohra li gew imwissija. Qal ukoll li huwa ghamel sitt xhur jahdem fl-istabbiliment
tal-kumpannija gewwa Ghawdex, izda |-ahhar darba li tqabbad imur Ghawdex
ma setax imur ghaliex kien ma jiflahx u ma setax jerfa’ oggetti tqal. Ghad-
domandi li sarulu in kontro-ezami, ir-rikorrent ikkonferma li martu wkoll kienet
impjegata mas-socjeta intimata fejn kienet ghadha tahdem. Qal li dakinhar li hu
rrifijuta li jmur jahdem fl-istabbiliment ta’ Ghawdex, huwa kien ma jiflahx u t-

tabib tah parir |i jistrieh ghal tliet ijiem. Ix-xhud qgal li minkejja li meta huwa
rritorna ghax-xoghol ipprezenta c¢-Certifikat tal-mard, dan gie rifjutat minn
Amanda Darmanin, li qaltlu li s-socjeta intimata kienet hadet id-decizjoni li

titterminalu I-impjieg.

Id-Decizjoni Appellata

9. Permezz tad-decizjoni moghtija fis-7 ta’ Dicembru, 2022, it-Tribunal
iddecieda li t-tkeccija tar-rikorrent mill-impjieg ma sehhitx ghal raguni sewwa u
sufficjenti, u ghalhekk iddecieda li dan ghandu jinghata kumpens fis-somma ta’
sbatax-il elf Euro (€17,000), u dan wara |i ghamel is-segwenti

konsiderazzjonijiet:

“3. Kunsiderazzjonijiet

Is-socjeta intimata tghid li r-Rikorrent kien gie mwissi verbalment diversi drabi fug
agir mhux xieraq lejn il-kollegi tieghu kif ukoll fil-konfront tal-Kumpannija u d-Diretturi
taghha. Kellu hafna nuqqasijiet dwar ippancjar, jonqgos li jattendi ghax-xoghol,
jhedded u jiggieled ma’ kull min kien jghaddilu xoghol u jonqos li jmur Ghawdex ma’
shabu kif kien ikun ordnat. Ir-Rikorrent li kien ilu jahdem mas-socjeta intimata ghal
seba’ snin jghid li kellu diffikulta jsib xhieda ghaliex dawn huma ex-kollegi tieghu li
jsibuha difficli jixhdu minghajr ma jipperikolaw ruhhom. It-Tribunal ried jezamina
sewwa r-raguni ghat-tkeccija tar-Rikorrent. Intqal i dan kellu hajja lavorattiva ta’
seba’ snin mimlija nugqasijiet. Provi ftit insibu. Hemm warning wahda bid-data tas-7
ta’ Ottubru, 2020. Hemm ukoll numru ta’ dokmenti pprezentati fil-21 ta’ Gunju, 2021
minn Amanda Darmanin li jidhru li huma attendance sheets i ma gewx spjegati u li
ghaldagstant jekk dawn huma intizi bhala xi provi I-valur probatorju taghhom mhux
car. ll-kaz jidher li gie impernjat fuq Il-incident tan-nuqgqas tar-Rikorrent li jmur
Ghawdex. Dana tghidu b’mod car I-istess Amanda Darmanin fid-dikjarazzjoni tal-kaz
fejn tghid “Filfatt kien dakinhar illi ddecidejna illi ghana (sic) inwaqqgfu I-impjieg tas-
Sur Teshoma”. Dana gie konfermat ukoll minn Angelica Saville, administration payroll
assistant, /i tghid testwalment “but the reason was not because of the licence ... It
was because he refuses to go to Gozo” (seduta 22 ta’ Settembru, 2021). Jidher li s-

sick leave, skont is-socjeta intimata kien premeditat u dikjarat hekk mir-Rikorrent.
Xhieda diretti ma kienx hemm ghaliex il-manager Jesmond Grech jghid “Qal lil shabu
... qed tifhem, ovvjament smajtu jiena wkoll. Ghada jekk ha nitla’ Ghawdex jiena sick”
(Seduta 22 ta’ Settembru, 2021). Fil-kontro-ezami ftit minuti wara I-istess xhud jghid
“Jien ma smajtux” (l-istess seduta). It-Tribunal ghaldagstant kellu quddiemu kaz ta’
impjegat li jidher li ma kienx ezemplari izda li Zamm |-impjieg tieghu ghal seba’ snin
shah. Kien in-nuqqas tieghu li jobdi lis-superjuri tieghu specifikament biex imur
jahdem Ghawdex li rrizulta fit-tkeccija tieghu. Jekk wiehed jassumi ghall-grazzja tal-
argument li s-sick leave tieghu kien fittizju u ghalhekk naqgas li jmur Ghawdex wiehed
irid jara jekk dan kienx jammonta ghal gusta kawza ghal-licenzjament tieghu. Kemm
il-darba dan it-Tribunal anke diversament presjedut ikkunsidra li t-tkeccija mill-
impjieg hija s-sanzjoni estrema. Din trid tkun ta’ certa serjeta u tirrispondi ghall-
principju ta’ proporzjonalita mal-allegat nuqqas. Fil-fehma ta’ dan it-Tribunal in-
nuqggqas tar-rikorrent li jmur Ghawdex ghax-xoghol kif mitlub mis-superjur tieghu,
anke jekk wiehed jiskarta I-fatt Ii r-Rikorrent seta’ kien genwinament fuq sick leave,
ma kienx jikkostitwixxi raguni tajba ghal-licenzjament.

4. Decizjoni

It-Tribunal Industrijali jiddeciedi li t-tkeccija ta’ Asrat Teshome Million minn mas-
socjeta Greens Supermarket Limited ma kinitx ghal raguni sewwa u sufficjenti.

5. Kumpens

Wara li ra ¢-cirkostanzi kollha tal-kaz, gies is-snin li r-Rikorrent kien ilu jahdem mal-
istess socjeta, id-danni reali u t-telfien li huwa bata t-Tribunal Industrijali jillikwida I-
kumpens dovut lil Asrat Teshome Million minn Greens Supermarket Limited fl-
ammont ta’ €17,000 (sbatax-il elf Euro). B’hekk jintemm dan il-kaz.”

L-Appell

10. Is-socjeta intimata hassitha aggravata bid-decizjoni appellata, u
interponiet appell minnha fil-21 ta’ Dicembru, 2022, fejn talbet lil din il-Qorti
thassar, tirrevokaha u tikkancellaha, u minflok tghaddi biex tilqa’ I-eccezzjonijiet
taghha fis-sens li t-tkeccija tal-impjegat kienet wahda gusta u proporzjonata, bl-

ispejjez kontra l-appellat.

11. Is-socjeta appellanta spjegat li hija kienet impjegat lill-appellat sabiex
jahdem fit-tagsima tal-manutenzjoni tas-supermarkets taghha. Qalet li tul is-
snin, l-appellat beda jongos mid-dmirijiet tieghu, billi jirrifjuta li jipproduci
dokumenti mitluba lilu, jongos milli jezegwixxi dmirijietu, u jongos mir-rispett li
wiehed huwa mistenni li juri lejn il-kollegi. Is-soc¢jeta appellanta galet li jkun
hemm drabi meta I-impjegati taghha jintalbu jagdu dmirhom fl-istabbiliment ta’
Ghawdey, izda li l-appellat beda jirrifjuta li jmur jahdem Ghawdex, u cempel sick
f'wahda mill-granet meta kellu jmur jahdem Ghawdex. Qalet li kien minhabba
dan l-agir tal-appellat, li huwa nghata diversi twissijiet, kemm verbali kif ukoll
bil-miktub, liema twissijiet izda gatt ma gew accettati minnu, sakemm kellha
tittiehed id-decizjoni li l-impjieg tal-appellat kellu jigi tterminat. Is-socjeta
appellanta qalet |i hija hassitha aggravata bid-decizjoni tat-Tribunal,
partikolarment fejn dan qal |li t-tkecc¢ija mill-impjieg hija sanzjoni estrema li
tittiehed fil-konfront tal-impjegat. Is-socjeta appellanta galet |i fil-kaz odjern
hija osservat dan il-principju legali, u t-tkeccija tal-impjegat ma sehhitx mal-
ewwel nuggas tieghu. Is-so¢jeta appellanta spjegat li n-nugqasijiet tal-appellat
gew indirizzati fix-xhieda moghtija minn diversi esponenti tal-management
taghha. Qalet li x-xhud Jesmond Grech ikkonferma li I-appellat kien igatta’ hafna
hin barra, jew ipejjep waqt li I-kollegi tieghu jibqghu ghaddejjin bix-xoghol. Is-
socjeta appellanta qalet li kien hemm episodju fejn |-appellat sahansitra kaxkar
sagajh biex jissottometti dokumenti marbuta mal-licenzjar tieghu, u dan l-agir
xekkel ix-xoghol tal-HR ghaliex dawn ma setghux japplikaw ghad-dokumenti
mehtiega fil-hin. Is-soc¢jeta appellanta qalet |i |-fatt |i l-appellat inzamm fl-
impjieg ghal seba’ snin shah juri kemm hija ppruvat ittejjeb is-sitwazzjoni tieghu
u hadet mizuri proporzjonati skont il-htiega. Qalet ukoll li fl-ahhar mill-ahhar,

ma kienx ikun gust fuq l-impjegati I-ohra li dejjem jagdu dmirhom kif suppost li
kollox jibga’ ghaddej, filwaqt li l-appellat jiddeciedi li ma jmurx ix-xoghol
minghajr ebda raguni ghal dan. Is-soc¢jeta appellanta sahget li fil-kaz odjern it-
tkeccija kienet l-unika soluzzjoni, u fil-fehma taghha t-Tribunal nagas milli
jaghmel apprezzament xieraq tal-principju ta’ proporzjonalita, izda gal biss li r-
rifjut tal-appellat li jagdi dmiru gewwa Ghawdex ma kellux iwassal ghal-
licenzjament tieghu. Is-socjeta appellanta ghamlet riferiment ghall-
osservazzjoni tat-Tribunal |i |-appellat ma kienx impjegat ezemplari, izda li
nzamm fl-impjieg tas-socjeta appellanta ghal seba’ snin shah, u galet |li hija
ghamlet dak kollu li setghet sabiex tevita t-tkeccija, u l-appellat qatt ma ¢ahad
li huwa nghata twissijiet kemm verbali kif ukoll bil-miktub. Is-socjeta appellanta
galet li fil-kaz odjern gie ppruvat ukoll li s-sick leave kien wiehed fittizju, izda dan

il-fatt ma giex ikkunsidrat mit-Tribunal.

Konsiderazzjonijiet ta’ din il-Qorti

12. Din il-Qorti ser tghaddi sabiex tikkunsidra Il-aggravji tas-socjeta
appellanta, u dan fid-dawl tar-risposta ntavolata mill-appellat, u tal-
konsiderazzjonijiet maghmulin mit-Tribunal fid-decizjoni appellata. Permezz tal-
aggravju taghha s-socjeta appellanta tinsisti li t-tkeccija tal-appellat mill-impjieg
kienet mizura proporzjonata. Is-socjeta appellanta qalet |i l-appellat kien
inghata twissijiet qabel, kien hemm episodji fejn huwa wera nuqqas ta’ interess
li jikkopera fuq il-post tax-xoghol, u r-raguni ewlenija li finalment wasslet ghat-
tkeccija tieghu mill-impjieg, kienet Il-istanza fejn huwa ntalab jirrapporta ghax-

xoghol fl-istabbiliment li s-soc¢jeta appellanta ghandha gewwa Ghawdex, izda

dan informa lil shabu li dakinhar kien ser icempel sick, u fil-fatt hekk ghamel.
Jirrizulta li meta |-appellat rega’ dahal ix-xoghol u pprezenta ¢-certifikat mediku
tieghu, is-soc¢jeta appellanta rrifjutat dan i¢-certifikat u infurmat lill-appellat li I-
impjieg tieghu kien gie tterminat. Quddiem it-Tribunal xehed I|-appellat, li gal li
r-raguni ghalfejn huwa pprezenta certifikat ta’ mard, kienet minhabba ugigh jew

problemi fil-muskoli ghaliex ma setax igandel oggetti tqal.

13. llI-Qorti tqis li wara li r-relazzjoni ta’ xoghol bejn is-socjeta appellanta u I-
appellat kienet ilha ghaddejja sebgha snin, ma kellux ikun li dan jitkec¢a mill-
impjieg minghajr ma lanqgas biss jinghata ¢-¢ans ifisser ir-ragunijiet ghalfejn
huwa nagas milli jirrapporta ghax-xoghol f'gurnata partikolari. Mix-xhieda li
nstemghet, jirrizulta li d-decizjoni li I-appellat jitkecca mill-impjieg ittiehdet fl-
assenza tieghu, minghajr ma nstemghet il-verzjoni tieghu, u waqt li huwa ma
kienx fuq il-post tax-xoghol biex seta’ jiddefendi I-pozizzjoni tieghu. Aghar minn
hekk, I-appellat gie infurmat li kien qgieghed jitkecca mill-impjieg fl-istess waqt li
huwa pprezenta c¢-certifikat mediku tieghu, u ghalhekk is-soc¢jeta appellanta ma
vverifikatx jekk l-assenza tal-appellat mill-impjieg f'gurnata partikolari sehhitx
ghal raguni li setghet kienet gustifikabbli. In vista tal-mod kif sehhew I-affarijiet
fil-kaz odjern, il-Qorti jkollha tagbel mat-Tribunal Industrijali li t-tkeccija tal-
appellat mill-impjieg ma sehhitx ghal raguni gustifikabbli fil-ligi, u ma kinitx
proporzjonata ghall-allegat nuqqas tal-appellat. II-Qorti tosserva wkoll li ma
ngabet |-ebda prova konkreta li kien hemm episodji ohra fejn I-appellat inghata
twissijiet jew gie dixxiplinat, jew li verament kien hemm dawn I-allegati
nugqasijiet min-naha tal-appellat fil-gadi ta’ dmirijietu. Ghaldaqgstant il-Qorti
tqis li l-aggravju mressaq mis-socjeta appellanta mhuwiex misthoqq, u tichdu.

Decide

Ghar-ragunijiet premessi, din il-Qorti tiddeciedi dwar l-appell tas-socjeta
appellanta billi tichdu, filwaqt li tikkonferma d-decizjoni appellata fl-intier

taghha.

L-ispejjez ta’ dawn il-proceduri ghandhom ikunu a karigu tas-socjeta

appellanta.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

